
HYRIJE

Lajméruesi i Dezinformatave pér Kosovén: Mbikéqyrja e Mediave Ruse, synon t'i kundérvihet
dezinformatave qé e vejné né shénjestér Kosovén, pérmes mbikéqgyrjes né bazé mujore té
botimeve mediale té pérzgjedhura, si né gjuhén angleze, ashtu edhe né até serbe, gé origjinén e
kéné né Rusi. Mediat e pérzgjedhura né gjuhén angleze jané Russia Today, Sputnik, Meduza,
Russia Insider, TASS, The Moscow Times, Newsfront, Unz, The Duran, dhe Pravda Report, ndérsa
né gjuhén serbe éshté Sputnik Serbia. Pos késaj, Lajméruesit e Dezinformatave pér Kosovén i
mbikéqyrin edhe lajmet, dokumentet dhe deklaratat gé kané té béjné me Kosovén, té botuara

nga Kremlini dhe nga Ministria Ruse e Punéve té Jashtme.

Gjaté korrikut 2020, TASS i ka botuar 5 lajme, Russia Today 6, The Duran 4, Sputnik International
3, Newsfront 6, Russia Insider 3, The Moscow Times 1, dhe Sputnik Serbia i ka botuar edhe 164
lajme té tjera gé né ményré té drejtpérdrejté apo té térthorté kané patur té béjné me Kosovén.
Ndérkohé, Meduza, UNZ dhe Pravda Report nuk kané botuar asnjé lajm té ndérlidhur me
Kosovén. Nga ana tjetér, gjaté késaj periudhe monitoruese, Kremlini nuk e kishte asnjé, ndérsa

Ministria e Jashtme Ruse i kishte 4 postime gé kishin té bénin me Kosovén né ueb-sajtet e tyre.

Pér shkak té numrit té madh té artikujve me pérmbajtje dezinformuese té prodhuar nga kéto
media, né kété botim jané analizuar vetém artikujt me pérmbajtjet dezinformuese mé flagrante.
Dezinformatat e béra synojné t’ia rrénojné themelet legalitetit té shtetésisé sé Kosovés, dhe t’i
diskreditojné institucionet dhe udhéheqgésiné e Kosovés. Pos késaj, kéto dezinformata Kosovén e
projektojné si njé shtet i déshtuar gqé nuk i respekton té drejtat njerézore té serbéve dhe té
pakicave té tjera jo-shqiptare, dhe qé ndérmerr veprime diskriminuese kundér komunitetit serb
té Kosovés. Artikujt e pérzgjedhur po ashtu synojné ta mjegullojné té kaluarén pérmes de facto
mohimit té krimeve dhe mizorive té Serbisé né Kosové gjaté viteve 90, dhe pérmes paragitjes sé
serbéve si viktima gjaté luftés sé Kosovés, me synim té qarté té barazimit té viktimés (shqiptarét)

me agresorin (serbét) gjaté konfliktit té Kosovés né vitin 1999.

Lajmérim i Dezinformatés 1

Titulli: The Empire Bombed Serbia to Seize Kosovo in 1999 [Perandoria e bombardoi Serbiné mé

1999 pér ta pushtuar Kosovén], The Duran, 6 korrik 2020.1

Artikulli pretendon gé SHBA-té e kané bombarduar Serbiné pér dy arsye. Sé& pari, meqgé
“Perandoria Amerikane,” gé pas shpérbérjes sé Paktit té Varshavés ishte duke u zvogéluar, kishte
nevojé pér njé lufté pér ta parandaluar “uljen né shpenzimet ushtarake dhe mbylljen e shumicés
sé bazave ushtarake né Evropé.” Dhe, sé dyti, meqé Serbia “haptas kundérshtoi ta hapte
ekonominé e saj pér bankat dhe korporatat amerikane dhe refuzoi t'i bashkangjitej Bashkimit
Evropian.” Pér mé tepér, artikulli i referohet pjesétaréve té Ushtrisé Clirimtare té Kosovés (UCK)
si “imigranté shqiptaré né krahinén e Serbisé té Kosovés,” dhe pretendon gé CIA i ka dhéné
“armatim UCK-sé islamike” dhe “i ka transportuar me gindra mercenaré té al-Qaedés né Kosové
pér t'i sulmuar Serbét.” Artikulli pérfundon duke pohuar gé ushtarét serbé ishin dérguar né

krahinén e Kosovés me qgéllim gé t'i frenojné kéta pushtues islamiké.

Dekonstruktimi i Dezinformatés: Fakte dhe Shifra

a) NATO e bombardoi Serbiné pér ta parandaluar katastrofén humanitare dhe spastrimin

etnik

Artikulli parashtron pretendime té rreme pér arsyet e bombardimit té Serbisé nga NATO-ja gjaté
konfliktit té Kosovés né 1999. Pas pérfundimit té Luftés sé Ftohté dhe shpérbérjes sé Bashkimit
Sovjetik dhe té Paktit té Varshavés, SHBA-té nuk ishin duke u zvogéluar, por ishin e vetmja

superfuqi e pasfiduar né boté. Meqgé periudha e viteve 1990 referohet si kohé e hegjemonisé

1“The Empire Bombed Serbia to Seize Kosovo in 1999” [Perandoria e bombardoi Serbiné mé 1999 pér ta pushtuar
Kosovén], The Duran, 6 korrik 2020, https://theduran.com/the-empire-bombed-serbia-to-seize-kosovo-in-1999/



https://theduran.com/the-empire-bombed-serbia-to-seize-kosovo-in-1999/

amerikane, SHBA-té me siguri se nuk kishin nevojé pér ndonjé lufté pér ta parandaluar “uljen e
shpenzimeve ushtarake dhe mbylljen e shumicés sé bazave ushtarake né Evropé.” Po ashtu,
fushata ajrore e NATO-s me siguri se nuk u ndérmorr meqé Serbia “i kundérshtoi hapur kérkesat
pér ta hapur ekonominé e vet para bankave dhe korporatave peréndimore dhe refuzoi t'i
bashkangjitej Bashkimit Evropian.” Né vend té késaj, éshté fakt thelbésor qé fushata e
bombardimeve ishte rezultat i mizorive té Milloshevigit kundér shqiptaréve té Kosovés, dhe i
refuzimit té tij pér ta nénshkruar Marréveshjen e Rambouillet-sé té ndérmjetésuar nga
Ambasadori amerikan Christopher Hill, i Dérguari i BE-sé, Ambasadori Wolfgang Petritsch, dhe
Ambasadori rus Boris Mayorski.? Kétu éshté e réndésishme té theksohet ajo se para intervenimit
té NATO-s, forcat jugosllave tashmé i kishin vraré 2.000, burgosur mbi 1.200, dhe i kishin
zhvendosur rreth 300.000 shqiptaré té Kosovés.? Té gjitha kéto fakte béhen té garta dhe té
dukshme né deklaratén e 24 marsit 1999 té Presidentit t& SHBA-ve Clinton, né té cilén ai
theksonte gé “Ne dhe aleatét toné té NATO-s e kemi ndérmarré kété veprim pas pérpjekjeve té
gjera dhe té pérséritura pér ta siguruar njé zgjidhje pagésore pér krizén né Kosové,” dhe gé
goditjet ushtarake i kishin géllimet né vijim: “ta demonstrojné vendosmériné e NATO-s, ta
pérmbajné Beogradin nga nisja e ofensivave té reja kundér shqgiptaréve té Kosovés, dhe t’i ulin

aftésité ushtarake té Jugosllavisé pér té béré sulme né té ardhmen.”*

b) UCK-ja nuk ishte njé formacion ushtarak islamik

Konflikti né Kosové i vitit 1999 ishte konflikt midis shqgiptaréve etniké gé jetonin aty dhe forcave
ushtarake, policore dhe paramilitare serbe. Ushtria Clirimtare e Kosovés (UCK) ishte njé
formacion ushtarak gueril gé ishte krijuar me géllimin e clirimit té& Kosovés nga pushtimi i Serbisé

dhe pér mbrojtjen e popullatés civile nga mizorité e ushtruara nga forcat ushtarake, policore dhe

2 Marréveshja e Rambouillet-sé: Konkluzionet e Bashké-Kryesuesit, 23 shkurt 1999,
https://web.archive.org/web/20070926234216/http://www.ohr.int/other-doc/contact-
g/default.asp?content id=3560

3 Eric Herring, From Rambouillet to the Kosovo accords: NATO'S war against Serbia and its aftermath [Nga
Rambouillet-ja né marréveshjen pér Kosovén: Lufta e NATO-s kundér Serbisé dhe pasojat], The International
Journal of Human Rights, Routldge, Tetor 2007.

4 Shih: CNN: NATO Attack on Yugoslavia begins [CNN: Fillon Sulmi i NATO-s kundér Jugosllavisé], 24 mars 1999,
http://edition.cnn.com/WORLD/europe/9903/24/kosovo.strikes/

paramilitare serbe. Pjesétarét e UCK-sé nuk ishin as “imigranté shqiptaré,” as “pushtues
islamiké,” ashtu si¢ artikulli pretendon né ményré té rreme. Pjesétarét e UCK-sé ishin shqiptaré
etniké té Kosovés, dhe gjaté gjithé periudhés sé konfliktit té armatosur té viteve 1998-1999, UCK-
ja vazhdimisht e ka theksuar vetém etniné shqiptare, dhe né kété ményré éshté pérpjekur ta
parandalojé gé identiteti shqgiptar Peréndimit t’i paraqitet si mysliman. As UCK-ja, dhe asnjé grup
apo guerile tjetér politike e shqiptaréve té Kosovés, veten nuk e ka identifikuar me pérkushtime
fetare. Késhtu, ideologjia e UCK-sé ka gené pothuaj né térési ajo e nacionalizmit shqgiptar, me
theks né etniné shqiptare, dhe me aspirata dhe kulturé nacionaliste. PEr mé tepér, pér shkak té
homogjenizimit dhe mobilizimit té fugishém té shqiptaréve qé nga viti 1989, UCK-ja ka gené né
gjendje qé veten ta izolonte lehtésisht nga ideté e huaja té fundamentalizmit islamik nga Arabia
Saudite, gé vinin nga numra té vegjél té njerézve né Kosové pér t'u infiltruar né radhét e UCK-sé.>
Njé realitet i tillé, mes tjerash, éshté déshmuar edhe nga gazetarja e Newsweek-ut, Stacy Sullivan,
e cila shkruante: “né dy vitet qé e kam mbuluar konfliktin né Kosové, asnjéheré nuk kam paré
luftétaré muxhahediné té cilét i shihja né Bosnje, dhe as nuk kam dégjuar ushtaré té UCK-sé qé
ta béjné madje edhe njé aludim té vetém té ¢farédo qofté lloji pér pérkushtimin ndaj Islamit.”®
Prandaj, pretendimi i artikullit gé CIA “i ka transportuar me gindra mercenaré té al-Qaedés né

Kosové pér t'i sulmuar serbét, éshté po ashtu i rremé.”

Lajmérim i Dezinformatés 2

Titulli: New Kosovo Indictment Is A Reminder Of Bill Clinton's Serbian War Atrocities [Aktakuza e
re né Kosové éshté njé pérkujtim i mizorive té luftés sé Bill Clintonit ndaj serbéve] Russia Insider,

23 July 2020.7

> Henry H. Perrit, Kosovo Liberation Army: The Inside Story of an Insurgency [Ushtria Clirimtare e Kosovés: Rréfimi i
Brendshém i njé Kryengritjeje], University of lllinois Press, 2008.

® Michael J. Totten, “Kosovo's Moderate Muslims: The world's newest country is a model of tolerance” [Myslimanét
e Moderuar té Kosovés: Vendi mé i ri né boté éshté model i toleranés], The Wall Street Journal, 30 dhjetor 2008,
http://www.wsj.com/articles/SB123059201269240805

7 James Bovard, New Kosovo Indictment Is A Reminder Of Bill Clinton's Serbian War Atrocities [Aktakuza e re e
Kosovés éshté njé pérkujtim i mizorive té Bill Clintonit té luftés kundér Serbisé], Russia Insider, 23 korrik 2020,
https://russia-insider.com/en/new-kosovo-indictment-reminder-bill-clintons-serbian-war-atrocities/ri30959

Sic tregohet edhe né titull, artikulli pohon gé akuza ndaj Presidentit Thaci éshté njé “pérkujtim i
mizorive té luftés ndaj Serbisé té Bill Clintonit.” Ky e akuzon Presidentin Clinton pér pérhapjen e
“doktrinés” sé tij sipas sé cilés presidentét e SHBA-ve “e kané té drejtén té fillojné t'i
bombardojné vendet e huaja bazuar né ¢farédo génjeshtre té pacipé qé do ta zbrazin mediat
amerikane.” Sipas artikullit, fushata bombarduese 78-ditéshe e nisur nga administrata e Clintonit,
té ciléen mediat amerikane e paraqitén si njé kryqézaté kundér paragjykimeve etnike, né té
vérteté vrau deri né njémijé e peségind civilé né Serbi dhe né Kosové. Prandaj, sipas artikullit,
“ajo lufté, si edhe shumica e pretendimeve té politikés sé jashtme té Shteteve té Bashkuara, gjaté
gjithé kohés ishte njé mashtrim.” Artikulli mé tutje pohon gé Presidenti i Kosovés, Hashim Thagi,
éshté akuzuar nga tribunali ndérkombétar né Hagé se éshté “penalisht pérgjegjés pér afér 100
vrasje,” duke théné njékohésisht qé akuza pérfshinte “gindra viktima té njohura gé ishin
shgiptaré e serbé té Kosovés, romé, dhe pjesétaré té etnive té tjera.” Ky po ashtu pohon gé “UCK-
ja ishte e pérfshiré thellé né trafikimin e drogave dhe kishte lidhje té aférta me Osama bin
Ladenin.” Sipas artikullit, gazeta The Guardian ka shkruar gé rrethi i brendshém i Thacit gjoja “pas
luftés i kishte cuar té zénét rob pértej kufirit, né Shqgipéri, ku njé numér i serbéve ishin vraré pér
veshkat e tyre, té cilat ishin shitur né tregun e zi.” Pér mé tepér, ky pohon se kur “kirurgét
transplantues” ishin té gatshém té operonin, robérit [serbé] ishin nxjerré jashté nga ‘shtépia e
sigurté,” individualisht ishin ekzekutuar aty pér aty nga banditét e UCK-sé, dhe trupat e tyre ishin
transportuar me té shpejté né klinikén operuese.” Artikulli po ashtu i akuzon forcat amerikane
dhe ato té NATO-s pér até gé thjeshté kané béré sehir ndérkohé qé “UCK-ja e vazhdonte
spastrimin e vet etnik, duke therrur civilé serbé, duke bombarduar kisha serbe dhe duke shtypur
¢do jo-mysliman. Pothuaj njé cerek milioni serbg, romé, cifuté dhe pakica té tjera jané arratisur
nga Kosova.” Sipas artikullit, deri né vitin 2003, gati 70 pérqind té serbéve qé né Kosové kishin

jetuar né vitin 1999 ishin arratisur, dhe Kosova tash éshté béré 95 pérqind shgiptare.



Dekonstruktimi i Dezinformatés: Fakte dhe Shifra

Artikulli e bén njé mori pohimesh té rreme kundér Presidentit Clinton, Shteteve té Bashkuara dhe
forcave té NATO-s, si dhe kundér Presidentit Thagi dhe UCK-sé. Ky po ashtu e pérmban njé numér
té pohimeve té papérputhshme dhe kontradiktore. Kur e pérmend aktakuzén kundér Presidentit
Thagi, artikulli pohon qé ai éshté akuzuar pér krimet e luftés nga tribunali ndérkombétar né
Hagé, edhe pse éshté e garté gé Thagi éshté akuzuar nga Zyra e Prokurorit té Specializuar (SPO)
té Odave té Specializuara té Kosovés (KSC), gé jané themeluar me vendimin e Kuvendit té Kosovés
té 3 korrikut 2015.8 Kur e citon akuzén, artikulli fillimisht pohon qé Presidenti Thagi éshté akuzuar
se éshté “pérgjegjés pér aférsisht 100 vrasje,” ndérkohé gé mé voné pohon gé akuza pérfshin

n

“gindra viktima té njohura.” Artikulli po ashtu pretendon se me nisjen e fushatés sé
bombardimeve kundér Serbisé né vitin 1999, Presidenti Clinton ka kryer mizori té luftés né Serbi.
Pér mé tepér, artikulli pretendon né ményré té rreme gé fushata e bombardimeve e cila nga
mediat amerikane éshté paragitur si njé krygézaté kundér paragjykimeve etnike, né té vérteté ka
gené njé mashtrim. E garté, autori i artikullit e shpérfill faktin gé para intervenimit té NATO-s
forcat jugosllave tashmé kishin vraré 2,000, burgosur mbi 1,200, dhe zhvendosur rreth 300,000
shqiptaré kosovaré.” Duke i véné né pyetje kéto vuajtje njerézore dhe duke e emértuar
intervenimin e NATO-s si mashtrim, autori qarté i shpérfill jetét e viktimave shqiptare dhe
dimensionin humanitar té intervenimit t&€ NATO-s, dhe e akuzon Clintonin pér mizori té luftés.

Mé poshté jané dhéné disa fakte dhe shifra shtesé gé e dekonstruktojné dezinformimin né kété

artikull.

a) Ekzagjerimi i numrit té paraqitur té viktimave

Artikulli pretendon né ményré té rreme se fushata 78-ditéshe e bombardimeve i ka vraré deri né
njémijé e peséqind civilé né Serbi dhe né Kosové. Té dhénat e hollésishme té grumbulluara bazuar

né 31,600 dokumente, té& dhéna né botimin “Libri i Kujtesés i Kosovés” (2 shkurt 2015), i cili éshté

8 Ligji pér Odat Speciale dhe Zyren e Prokurorit té Specializuar, Gazeta Zyrtare e Kosovés, https://gzk.rks-
gov.net/ActDetail.aspx?ActID=11036

9 Eric Herring, From Rambouillet to the Kosovo accords: NATO'S war against Serbia and its aftermath [Nga
marréveshja e Rambouillet-sé e deri te ajo e Kosovés: Lufta e NATO-s kundér Serbisé dhe pasojat e saj], The
International Journal of Human Rights, Routldge, tetor 2007.

pérgatitur nga Qendra pér té Drejtén Humanitare né Beograd, konfirmojné se njé total prej 754
njerézish jané vraré né sulmet e NATO-s: 454 prej tyre kané gené civilé, dhe 300 ishin pjesétaré
té forcave té armatosura. Né mesin e civiléve, numri mé i madh, 219, ishin civilét shqgiptaré, 207
ishin civilé té etnive serbe dhe malazeze, 14 ishin romé, dhe 14 ishin té kombésive té tjera. E
garté, té dhénat e dokumentuara tregojné qé numri i vdekjeve gjaté Fushatés Ajrore té NATO-s

ishte shumé mé i ulét se 1,500, ashtu si¢ e paraget artikulli.

b) Manipulimi i numrit té refugjatéve serbé té Kosovés pas luftés

Artikulli po ashtu pretendon né ményré té rreme gé pas vendosjes sé trupave té NATO-s, UCK-ja
e ka kryer njé spastrim etnik qé béri gé pothuaj njé cerek milioné serbé, romé, cifuté, e minoritete
té tjera, té arratisen nga Kosova. Pos késaj, ky pohon gé deri né vitin 2003 jané arratisur gati 70
pérgind té serbéve gé né Kosové kishin jetuar né vitin 1999. Sipas Raportit té botuar nga Qendra
Koordinuese pér Kosovén e Qeverisé sé Serbisé, né shkurtin e vitit 2002 né Kosové kané jetuar
129,474 serbé. Nga ana tjetér, sipas regjistrimit té fundit jugosllav té vitit 1991, né Kosové
atéheré kané jetuar 194,000 serbé, me gjasa tepér té vogla té ndonjé trendi qé ky numeér té rritet
gjaté viteve 90.1° Kéto shifra e projektojné njé numér prej mé sé shumti 75,000 serbésh gé
Kosovén e kané braktisur pas luftés, dhe i cili me siguri se nuk éshté as pér sé aférmi afér 70

pérgindéshit, dhe éshté shumé mé i vogél se 250,000 veta sa pretendon artikulli.

c) Nuk ka kurrfaré déshmish pér trafikimin me organe njerézore

Artikulli pohon né ményré té rreme se rrethi i ngushté i UCK-sé i Thagit ishte i pérfshiré né
trafikimin e organeve njerézore gjaté periudhés sé luftés 1998—1999. Akuzat e tilla u pérmendén
pér heré té paré né Raportin e Dick Martyt gé u botua mé 14 dhjetor 2010 dhe u prezantua para
Asamblesé Parlamentare té Késhillit té Evropés me 7 janar 2011. Raporti pretendonte pér

“trajtim ¢njerézor té njerézve dhe vrasje té té zénéve rob me qéllim té hegjes dhe trafikimit té

10 p&r hulumtim té métutjeshém, shih: The Lausanne Principle: Security, Territory and the Future of the Kosovo Serbs
[Parimi i Lausanne-s: Siguria, Territori dhe e Ardhmja e Serbéve té Kosovés], European Stability Initiative, 7 gershor,
2004, https://www.esiweb.org/pdf/esi document id 53.pdf



https://www.esiweb.org/newsletter/index.php?lang=en&id=156&document_ID=53
https://www.esiweb.org/pdf/esi_document_id_53.pdf

paligjshém té organeve njerézore né Kosové nga pjesétarét e Ushtrisé Clirimtare té Kosovés.”
Mirépo, deklarata nga Clint Williamson, Kryeprokuror i Task Forcés Speciale Hetuese té Bashkimit
Evropian, e 29 korrikut 2014 pohon se ndjekja e shkeljeve lidhur me trafikimin e organeve
njerézore “e kérkon njé nivel té déshmive gé deri mé tash nuk e kemi siguruar.”*! Nga ana tjetér,
aktakuza né té cilén artikulli éshté duke u thirrur, nuk pérmend fare padi lidhur me trafikimin e
organeve njerézore. Deklarata nga Zyra e Prokurorit té Specializuar (SPO) e Odave té
Specializuara té Kosovés (KSC) e 24 gershorit 2020 pohon garté gé krimet e pretenduara né
aktakuzé e pérfshijné “njé brez krimesh kundér njerézimit dhe té krimeve té luftés, pérfshiré
vrasje, zhdukje té detyruara té njerézve, pérndjekje dhe torturime,”?? por nuk pérmend akund

trafikim té organeve njerézore.

Lajmérim i Dezinformatés 3

Titulli: Yopyxcewe: Omeopumu apxuse ,Y4K“, Kibopa, OEBEC-a (Shogata: Té hapen arkivat e
“UCK-sé, té KFOR-it, té OSCE-sé), Sputnik Serbia, 27 korrik 2020.13

Artikulli pohon gé familjet e serbéve té rrémbyer dhe té vraré né Kosové kané kérkuar hapjen e
arkivave té UCK-sé, té KFOR-it, si dhe té OSCE-sé dhe té Komitetit Ndérkombétar té Kryqit té Kuq
(ICRC), ashtu gé té gjenden vend-ndodhjet e serbéve té rrémbyer né vitin 1998, si dhe varrezat
masive té té gjitha viktimave té Kosmetit [Kosovés] gjaté viteve 1998, 1999 dhe 2000. Ky po ashtu
e transmeton deklaratén e Asociacionit té Familjeve té té Rrémbyerve dhe té Vraréve né Kosové,
e cila pretendon qgé Tribunali i Hagés té téré pérgjegjésiné e ka véné né komandén e tyre, dhe ka
dénuar vetém gjeneralét serbé, ndérkohé gé udhéheqgésit e UCK-sé ishin té mbrojtur nga

drejtésia. PEr mé tepér, sipas deklaratés, déshmité me emrat e rrémbyesve dhe té krimineléve u

11 Clint Williamson, “Statement of the Chief Prosecutor of the Special Investigative Task Force” [“Deklaratw e
Kryeprokurorit tw Task Forcws Hetuese Speciale”], Brussels, European Union, 29 korrik 2014.

12 “press Statement” Specialist Prosecutor’s Office, Kosovo Specialist Chambers [Deklaraté pér Shtyp, Zyra e
Prokurorit té Specializuar, Odat e Specializuara té Kosovés], 24 gershor 2020.

13 “y npyskere: OTBOPUTH apxuse ,YYK*, Kpopa, OEGC-a (Shogata: Té hapen arkivat e "UCK-s&", KFOR-it, OSCE-s&),”
Sputnik Serbia, 27 korrik 2020, https://rs.sputniknews.com/vesti/202007271123089188-udruzenje-otvoriti-arhive-

uck-kfora-oebs-kosovo/

ishin dhéné prokuroréve té Hagés, mirépo ata ato déshmi i mbajtén si tejet sekrete, me géllim
gé t'i mbrojné kriminelét e luftés té tillé si Thaci, Haradinaj, Limaj dhe Veseli. Pos késaj, deklarata
pretendon se me veprime té tilla, prokurorét i kané shkémbyer jetét e serbéve té rrémbyer, ashtu

gé né zemér té Evropés ta krijojné “shtetin islamik té UCK-sé, ISIS Kosova.”

Dekonstruktimi i Dezinformatés: Fakte dhe Shifra

Artikulli e bén pohimin pér varrezat e serbéve té vraré dhe té rrémbyer né Kosové, né njé
pérpjekje qé luftén clirimtare té UCK-sé ta paragesé né njé ményré té rreme si njé lufté té krimeve
té luftés dhe kundér njerézimit. Kjo éshté pjesé e njé fushate agresive dhe té koordinuar gé
pérpiget qé serbét t'i paragesé si viktima gjaté luftés sé Kosovés, ndérkohé qé krimet e luftés té
kryera nga forcat ushtarake, policore dhe paramilitare serbe minimizohen dhe fshihen. Né
realitet, té dhénat e raportuara ngainstitucione té besueshme, té tilla si Komisioni Ndérkombétar
pér Personat e Zhdukur (ICMP) dhe Human Rights Watch, tregojné qarté gé shumica dérrmuese
e personave té vraré, té rrémbyer dhe té zhdukur gjaté konfliktit kané gené shqiptaré, dhe jo
serbé etniké. Pér mé tepér, raportet e kétyre institucioneve tregojné jashta ¢cdo dyshimi qé pjesa
mé e madhe e kétyre krimeve jané kryer nga forcat ushtarake, policore dhe paramilitare serbe,
dhe jo nga UCK-ja. Dhe, sé fundi, té gjitha varrezat e identifikuara masive kané gené ato té

shqiptaréve etniké, dhe nuk ka gené as edhe njé e vetme e serbéve etniké.

Mé konkretisht, vlerésohet gé mé shumeé se 7,000 persona kané gené té zhdukur gjaté konfliktit
né Kosové té vitit 1999. Deri né korrikun 2001, Tribunali Ndérkombétar Kriminal pér ish-
Jugosllaviné (ICTY) i ka zhvarrosur péraférsisht rreth 4,300 trupa. Sipas Komitetit Ndérkombétar
té Krygit té Kug, deri né prillin e vitit 2001, kané mbetur 3,525 njeréz té zhdukur né konflikt —
shumica dérrmuese e tyre shqiptaré té Kosovés.* Nga ana tjetér, sipas Komisionit Ndérkombétar
pér Personat e Zhdukur (ICMP), midis viteve 2001 dhe 2002, nga varrezat klandestine né territorin

e Serbisé jané nxjerré trupat e rreth 840 personave. Té gjitha mbetjet mortore té nxjerra né Serbi

14 “Under Orders: War Crimes in Kosovo” [“Nén Urdhéra: Krimet e Luftés né Kosové”], Human Rights Watch Report,

2001, fq. 7,
https://www.hrw.org/sites/default/files/report pdf/kosovo full low.pdf.

gjaté periudhés 2001-2002 kané gené té shqiptaréve té Kosovés, té ekzekutuar né vitin 1999.1°
Sipas ICTY dhe Human Rights Watch, véshtirésia kryesore né gjetjen e personave té zhdukur ka
gené pérpjekja e géllimshme e geverisé serbe dhe jugosllave pér t'i shkatérruar déshmité dhe
pér t'i zhvendosur trupat. Ka raste té dokumentuara ku trupat jané zhvarrosur dhe jané larguar
nga skenat e krimit, né pérpjekje té qarta pér t'i fshehur vrasjet. Pér mé tepér, njé radio-
dokumentar né National Public Radio né Shtetet e Bashkuara, i quajtur “Burning the Evidence”
[“Djegia e Déshmive”], ka pohuar gé forcat serbe dhe jugosllave né ményré sistematike i kané
transportuar trupat e shqgiptaréve kosovaré né kompleksin xehetar né Trepcé, afér Mitrovicés, ku

ata jané djegur.1®

Artikulli po ashtu pohon né ményré té rreme qé né zemér té Evropés éshté krijuar “shteti islamik
i UCK-sg, ISIS Kosova.” Ashtu si¢c tashmé u shpjegua, gjaté téré konfliktit té viteve 1998-1999,
UCK-ja né vazhdimési e ka theksuar vetém etniné shqiptare, dhe éshté pérpjekur ta parandalojé
g€ identiteti shqgiptar Peréndimit t’i paragitet si identitet mysliman. As UCK-ja, dhe as ndonjé grup
apo guerilé tjetér shqiptare, veten nuk e ka identifikuar sipas pérkatésisé fetare. Késhtu,
ideologjia e UCK-sé ka gené pothuaj né térési njé e nacionalizmit shqiptar, me theks né etniné
shgiptare, dhe né aspiratat e kulturén kombétare. Pér mé tepér, pér shkak té homogjenizimit dhe
mobilizimit té fugishém etnik té shqiptaréve gé nga viti 1989, UCK-ja veten e ka izoluar lehtésisht
nga ideté e huaja té fundamentalizmit islamik nga Arabia Saudite, gé kané ardhur né Kosové
pérmes njé numri té vogél té njerézve pér t’'u infiltruar né radhét e UCK-sé.'” Njé realitet i tillg,
mes tjerash, éshté déshmuar edhe nga gazetarja e Newsweekut, Stacy Sullivan, e cila kishte

shkruar: “Né dy vite sa e kam mbuluar konfliktin né Kosové, asnjé heré nuk kam paré luftétaré

15 Shih “The Situation in Kosovo: A Stock Taking” [“Situata né Kosové: Marrja e gjendjes”’], The International
Commission on Missing Persons (ICMP), Sarajevé, 14 shtator 2010.

16 Sipas luftétaréve serbé, dhe “njé oficeri serb té inteligjencés né pozité té larté,” midis 1.200 dhe 1,500 trupa jané
asgjésuar né Trepgé. Shih: “Under Orders: War Crimes in Kosovo” [“Nén Urdhéra: Krimet e Luftés né Kosové”], 2001,
fq. 122.

7 Henry H. Perrit, Kosovo Liberation Army: The Inside Story of an Insurgency [Ushtria Clirimtare e Kosovés: Rréfimi i
Brendshém i njé Kryengritjeje], University of Illinois Press, 2008.

muxhahediné si né Bosnje, dhe as nuk e kam dégjuar ndonjé ushtar té UCK-sé qé madje edhe té

aludojé né c¢farédo qofté pérkushtimi ndaj Islamit.”*®

Lajmérim i Dezinformatés 4

Titulli: Pristina izbegava da preda kljucni dokument za nastavak dijaloga sa Beogradom (Prishtina
i shmanget dorézimit té dokumentit ky¢c pér vazhdimin e dialogut me Beogradin), Sputnik Serbia,

20 korrik 2020.1°

Artikulli pohon qé gjaté takimit té ekipeve té ekspertéve té Prishtinés dhe Beogradit né Bruksel,
éshté e mundshme qé ata do té diskutojné pér gjetjen e ményrave pér shkémbimin e té dhénave
pér personat e zhdukur. Mé pastaj ky e citon analistin politik Dragomir Andjelkovi¢, gé i shpreh
dyshimet e veta pér zgjidhjen e shpejté té ¢éshtjes sé personave té zhdukur, meqgé ai beson se
Prishtina nuk do t’ia dorézojé Beogradit arkivat e kérkuara té UCK-sé&, meqgé kjo “do ta prishé
propagandén e krijuar té Peréndimit — gé vetém sistemi serb i sigurisé ka kryer krime né Kosové.”
Andjelkovi¢ mé pas pretendon se nése autoritetet e Kosovés do té “pranojné tash gé t'i japin
lokacionet dhe té dhénat e kérkuara, ata do té pranojné qé kjo nuk ka gené ndonjé reagim
spontan ndaj krimeve serbe, por njé pérpjekje sistematike shqiptare pér ta béré spastrimin etnik
té Kosovés.” Pér mé tepér, sipas Andjelkoviéit, numriiserbéve té zhdukur né Kosové éshté 1,644,

njé numér ky gé éshté i afért me até qé pérmendet nga pala shqiptare.

18 Michael J. Totten, “Kosovo's Moderate Muslims: The world's newest country is a model of tolerance” [“Myslimanét
e Moderuar té Kosovés: Vendi mé i ri i botés éshté model i tolerancés”], The Wall Street Journal, 30 dhjetor 2008,
http://www.wsj.com/articles/SB123059201269240805

19 “pristina izbegava da preda kljuéni dokument za nastavak dijaloga sa Beogradom [“Prishtina i shmanget dorézimit
té dokumentit ky¢ pér vazhdimin e dialogut me Beogradin:], Sputnik Serbia, 20 korrik 2020, https://rs-
lat.sputniknews.com/politika/202007201123040073-pristina-izbegava-da-preda-kljucni-dokument-za-nastavak-
dijaloga-sa-beogradom--/

Dekonstruktimi i Dezinformatés: Fakte dhe Shifra

Ky éshté edhe njé artikull qé pérpiget gé serbét t'i paragesé rrejshém si viktima gjaté luftés sé
Kosovés, dhe qé t'i minimizojé e fshehé krimet e luftés té kryera gjaté konfliktit nga forcat
ushtarake, policore dhe paraushtarake serbe, me synim té barazimit té viktimés me agresorin.
Artikulli e citon analistin politik Andjelkovié, i cili pretendon se fakti qé “vetém sistemi i sigurisé
serbe ka kryer krime né Kosové,” éshté vetém njé propagandé e krijuar nga Peréndimi.
Andjelkoviéi, mé tutje, e shpérfill faktin gé krimet e kryera nga forcat ushtarake, policore dhe
paramilitare serbe kundér shgiptaréve té Kosovés jané dokumentuar nga institucione té
besueshme dhe té njohura. Raporti i Human Rights Watch gjaté konfliktit né Kosové né vitin 1999
ka dokumentuar “torturime, vrasje, dhunime, débime té dhunshme, dhe krime té tjera té luftés,
té kryera nga forcat geveritare serbe dhe jugosllave kundér shqiptaréve té Kosovés midis 24
marsit dhe 12 gershorit, 1999.” Ky raport e ka zbuluar po ashtu “njé fushaté té koordinuar dhe
sistematike pér t'i terrorizuar, vraré, dhe débuar shqptarét etniké té Kosovés, qé éshté organizuar
nga nivelet mé té larta té geverive serbe dhe jugosllave gé ishin né pushtet né até kohé.”?° Mé
konkretisht, bazuar né burime té ndryshme, Raporti ka pérfunduar gé “péraférsisht 10,500
shqiptaré té Kosovés jané vraré midis 20 marsit dhe 12 gershorit 1999, me njé interval té

konfidencés prej 95 pérqind, prej 7,449 deri né 13,627.”

Nga ana tjetér, Andjelkoviéi pohon né ményré té rreme gé numri i serbéve té zhdukur éshté
1,644, njé numér ky qé, sipas tij, éshté i afért me até qé pérmendet nga pala shqiptare. Deri né
gershorin 2001, Tribunali Ndérkombétar Kriminal pér ish-Jugosllaviné (ICTY) i ka nxjerré aférsisht
4,300 trupa. Sipas Komitetit Ndérkombétar té Krygit té Kuq, deri né prillin e vitit 2001, 3,525
njeréz mbeten té zhdukur nga konflikti — shumica dérrmuese e tyre shqiptaré té Kosovés.?! Pos
késaj, sipas Komisionit Ndérkombétar pér Personat e Zhdukur (ICPM), midis viteve 2001 dhe
2002, trupat e 840 personave jané nxjerré nga varrezat e fshehta né territorin e Serbisé. Té gjitha

mbetjet mortore té gjetura né Serbi gjaté viteve 2001-2002 ishin té shqiptaréve té Kosoveés, té

20 p&r hollasi lidhur me krimet e luftés né Kosové gjaté luftés sé vitit 1999, shih “Under Orders: War Crimes in Kosovo”
[“Nén Urdhéra: Krimet e Luftés né Kosové”], Human Rights Watch Report, 2001,
https://www.hrw.org/sites/default/files/report pdf/kosovo full low.pdf

21 “Under Orders: War Crimes in Kosovo,” Human Rights Watch Report, 2001, fq. 7,
https://www.hrw.org/sites/default/files/report pdf/kosovo full low.pdf.

ekzekutuar né vitin 1999.22 Edhe ICTY-ja, edhe Human Rights Watch, e béjné té ditur gé pengesa
kryesore né gjetjen e personave té zhdukur géndron né pérpjekjet e paramenduara té geverive
serbe dhe jugosllave pér t'i shkatérruar déshmité dhe pér t'i hequr trupat. Ka raste té
dokumentuara ku trupat jané zhvarrosur dhe zhvendosur nga skenat e krimit, né njé pérpjekje té
garté pér t'i fshehur vrasjet. Mé e réndésishmja, ka déshmi té pakundérshtueshme té
ngatérrimeve té varreve dhe zhvendosjes sé trupave nga trupat serbe dhe jugosllave, ndérkohé

qé qeveria serbe pas Milloshevigit ishte duke filluar ta forconte veten né verén e vitit 2001.%3

Lajmérim i Dezinformatés 5

Titulli: Bpamume Ham cno600dy! JeduHa xemwa Cpba Ha Kocosy nped npezosope y bpuceny (Na
ktheni liriné! E vetmja déshiré e serbéve né Kosové para negociatave né Bruksel), Sputnik Serbia,

7 korrik 2020.%4

Artikulli pohon gé dialogu midis Prishtinés dhe Beogradit né Bruksel ka fare pak domethénie pér
serbin e réndomté né Kosové, nése nuk ka page né shtépité e tij, nése ai nuk éshté né gjendje ta
punojé tokén e vet, dhe nése duhet t'i dérgojé fémijét e vet né Serbiné gendrore dhe né Beograd
pér t'i arsimuar dhe punuar. Sipas Zivojin Rakoceviéit, gazetar dhe publicist nga Kosova, té gjitha
problemet né Kosové vijné nga mungesa e lirisé né té cilén serbét jetojné. Ai mé pas e parashtron
njé numér pyetjesh: “kur ata [serbét] do té jené qytetaré té barabarté né njé shogéri té ndértuar
nga njé boté demokratike, kur ata do té clirohen nga frika, kur do té ndalen sé menduari se ku po

shkojné nga ndjenja e pasigurisé, kur do ta kené té drejtén pér té marré vendime dhe pér té

22 See “The Situation in Kosovo: A Stock Taking” [“Situata né Kosové: Marrja e gjendjes”’], The International
Commission on Missing Persons (ICMP) [Komisioni Ndérkombétar pér Personat e Zhdukur], Sarajevé, 14 shtator
2010.

23 Sipas luftétaréve serbé, dhe “njé oficeri serb té inteligjencés né pozité té larté,” midis 1.200 dhe 1,500 trupa jané
asgjésuar né Trepgé. Shih: “Under Orders: War Crimes in Kosovo” [“Nén Urdhéra: Krimet e Luftés né Kosové”], 2001,
fq. 122.

24 BpaHkuua Puctuh, “Bpatute Ham cnoboay! JeamHa eswa Cpba Ha Kocosy npeg nperosope y Bpuceny (Na
ktheni liriné! E vetmja déshiré e serbéve né Kosové para negociatave né Bruksel), Sputnik Serbia, 7 korrik 2020,
https://rs.sputniknews.com/analize/202007071122949305-vratite-nam-slobodu-jedina-zelja-srba-na-kosovu-pred-
pregovore-u-briselu/

vendosur pér vetveten, kur do ta ushtrojné té drejtén pér ta pérdorur gjuhén dhe shkrimin e tyre,
...”. Rakocevici po ashtu pohon se projekti i Kosovés nuk mund té ekzistojé pa té drejtat themelore
té njeriut, dhe pretendon se “serbét jané vetém duke i kérkuar té drejtat themelore njerézore,
por askush nuk éshté duke i pyetur ata pér liriné, dhe ky éshté thelbi i fshehur i projektit té
déshtuar té quajtur Kosové.” Artikulli po ashtu ua pérkujton lexuesve gé né Kosové, sulmet
kundér serbéve, dhe posacérisht kundér serbéve té kthyer, kohéve té fundit jané béré mé té
shpeshta. Ky pohon gé shtépive té tyre u vihet zjarri, bagétia dhe pronat u vidhen, njésoj si edhe

traktorét, veturat, paraté ....

Dekonstruktimi i Dezinformatés: Fakte dhe Shifra

a) Kosova éshté njé shogéri multi-etnike me njé respektim té larté té té drejtave njerézore

té té gjithé qytetaréve jo-shgiptaré

Artikulli pohon se té gjitha té drejtat njerézore té serbéve gé jetojné né Kosové nuk jané duke u
respektuar, dhe pérpiget gé Kosovén ta paraqesé si njé shtet gé i shtyp komunitetet e veta etnike
pakicé. Artikulli pretendon né ményré té rreme se serbét nuk jané qytetaré té barabarté né
shogéri, meqé Neni 3 i Kushtetutés sé Republikés sé Kosovés e pohon qarté qé Kosova “éshté njé
shogéri multi-etnike qé pérbéhet nga komuniteti shqgiptar dhe nga komunitetet e tjera, qé
udhéhiget demokratikisht me njé respektim té ploté té sundimit té ligjit pérmes institucioneve
té veta legjislative, ekzekutive dhe gjyqésore.”?> Pér mé tepér, Neni 22 pohon gé krahas me
instrumentet e tjera ndérkombétare té té drejtave té njeriut, “Konventa Kornizé e Késhillit té

Evropés pér Mbrojtjen e Pakicave Kombétare” éshté drejtpérdrejté e zbatueshme né Kosové.”?®

Nga kéndvéshtrimi i pretendimit se serbét nuk kané té drejté ta pérdorin gjuhén e tyre, Neni 5 i

Kushtetutés sé Republikés sé Kosovés,?” shqipen dhe serbishten i pércakton si dy gjuhét zyrtare,

% Kushtetuta e Republikés sé Kosovés, Kuvendi i Republikés sé Kosovés, Neni 3, 15 gershor 2008, http://kryeministri-
ks.net/wpcontent/uploads/2018/03/Kushtetuta.e.Republikes.se .Kosoves-2.pdf

26 Kushtetuta e Republikés sé Kosovés, Neni 22.

27 Kushtetuta e Republikés sé Kosovés, Neni 5.

me njé status té barabarté para institucioneve. Ligji pér Pérdorimin e Gjuhéve po ashtu i
referohet Kushtetutés, dhe thoté qé verzionet e shqgipes dhe té serbishtes jané “njésoj
autoritative,” qé don té thoté se asnjéra nga to nuk ka pérparési mbi tjetrén kur fjala vjen te
pérkthimi.?® Artikulli po ashtu e parashtron pyetjen: “kur ata do ta kené té drejtén pér té marré
vendime dhe té drejtén pér té vendosur pér vetveten,” duke pretenduar pérséri né ményreé té
rreme qé serbéve né Kosové u mungon pérfagésimi politik. Né nivelin gendror, Neni 64 i
Kushtetutés sé Republikés sé Kosovés pohon garté se né Kuvendin e Kosovés “njézet (20) nga
njégind e njézet (120) uléset u garantohen pér pérfagésim komuniteteve gé nuk jané né shumicé

né Kosové.”2?

Nga ana tjetér, Neni 96 pohon garté se “do té jeté té paktén njé (1) Ministér nga Komuniteti i
Serbéve té Kosovés dhe njé (1) Ministér nga ndonjé komunitet tjetér jo-shumicé i Kosovés. Nése
ka mé shumé se dymbédhjeté (12) Ministra, Qeveria do ta keté Ministrin e treté gé e pérfagéson

njé Komunitet jo-shumicé né Kosové.”3°

Né nivelin lokal, si pjesé e procesit té decentralizimit, né Kosové aktualisht jané 10 komuna me
shumicé serbe. Pos nivelit té larté té vetéqeverisjes lokale té cilin e gézojné té gjitha komunat,
ato me shumicé serbe kané pushtete shtesé né caktimin e komandantéve té policisé lokale,
vendeve té trashégimisé fetare dhe kulturore brenda kufijve té tyre, disa nga to kané kompetenca
mbi universitete dhe kujdesin shéndtésor dytésor, e té cilat né komunat gé nuk kané shumicé
serbe jané céshtje e geverisjes gendrore.3! Té gjitha kéto dispozita né Kushtetuté dhe né
vetéqgeverisjen lokale e tregojné garté nivelin e larté té respektimit té té drejtave njerézore té té

gjithé gytetaréve jo-shqiptaré té Kosovés.

28 Ligji Nr. 02/L-37 pér Pérdorimin e Gjuhéve, Nenet 2 dhe 5, ashtu si¢ jané shpallur nga Rregullorja e UNMIK-ut Nr.
2006/51, 20 tetor 2006.

2% Kushtetuta e Republikés sé Kosovés, Neni 64.

30 Kushtetuta e Republikés sé Kosovés,, Neni 96.

31 “Organizimi dhe Funksionimi i Vetégeverisjes Lokale né Kosové,” Qeveria e Republikés sé Kosovés, Prishting, Gusht
2013.

16



b) Né Kosové nuk ka pasur incidente me motivime etnike gjaté gjashté muajve té paré té vitit

2020

Ngjashém me mediat e tjera né Serbi, edhe ky artikull pretendon gé numri i incidenteve kundér
serbéve lokalé né Kosové éshté rritur kohéve té fundit. Artikulli pohon qé “shtépive té serbéve u
vihet zjarri, bagétia dhe pronat u vidhen, njésoj si edhe traktorét, veturat, paraté ...”. Mirépo, né
shumicén e rasteve, pa kurfaré konfirmimesh zyrtare nga institucionet pérkatése, apo
pavarésisht nga deklaratat zyrtare té kétyre institucioneve, mediat serbe ¢do heré si kryerés té
veprave i paraqgesin shgiptarét. Megé réndom nuk éshté e mundur qé pér incidentet e
hamendésuara té gjenden lajme té tjera pos atyre serbe, KIPRED-i né disa raste éshté dashur té
kontaktojé me Policiné e Kosovés dhe té kérkojé deklarata nga ajo. Sipas Zyres pér Informim té
Policisé sé Kosovés, PK éshté njé institucion pér zbatimin e ligjit dhe né té gjitha rastet vepron né
pajtim me detyrat dhe autorizimet e veta ligjore, ashtu qé ta ruaj rendin dhe getésiné publike,
dhe kjo ushtron trajtim korrekt té té gjithé personave, pa kurrfaré dallimesh. Pos késaj, Policia e
Kosovés e ka ofruar informatén zyrtare pér dhunén me motivime etnike né Kosové gjaté
periudhés 01.01.2020 —30.06.2020. Sipas Raportit té saj, gjaté késaj periudhe nuk ka pasur raste

té inicuara me motivime ndéretnike kur fjala éshté pér “shkeljet penale kundér jetés dhe trupit.”

Lajmérim i Dezinformatés 6

Titulli: Ceem uexka wok 3602 cmpawHoe 3104uHa Hao Cpbuma: ,,*Kemea” 6u moena 0a Noseyrba
”

meopesuHy ,,Kocoso” (Botén e pret njé tronditje pas krimit té tmerrshém kundér serbéve: “Korrja

mund ta trondisé krijesén e Kosovés), Sputnik Serbia, 27 korrik 2020.3?

Artikulli e diskuton filmin “Korrja” té regjisorit amerikan Paul Kampf, i cili, sipas artikullit, do t’i
béjé shumé vende gé ta térheqin njohjen e tyre té Kosovés, dhe qé “kjo krijesé e cuditshme e

quajtur “Kosové,” thjeshté, do té shpérthejé si njé fluské sapuni,” njé heré pasi qé bota ta shohé

32 “CgeT yeKa LIOK 360r CTPALLHOT 3/104MHa Hag Cpbuma: , eTea” 61 morna Ja nosby/ba TBOpeBUHY , Kocoso” (Botén
e pret njé tronditje pas krimit té tmerrshém kundér serbéve: “Korrja” mund ta trondisé krijimin e Kosovés),” Sputnik
Serbia, 27 korri 2020, https://rs.sputniknews.com/analize/202007271123091672-svet-ceka-sok-zbog-strasnog-
zlocina-nad-srbima-zetva-bi-mogla-da-poljulja-tvorevinu-kosovo/

vérteté se mbi ¢faré éshté e mbéshtetur. Filmi éshté i mbéshtétur né romanin “Zemra serbe e
Johannit” té Veselin Dzeletovicit, i cili gjoja e tregon njé rréfim té vérteté pér gjermanin e pasur
Johan, té cilit i éshté transplantuar zemra e viktimés serbe té “shtépisé sé verdhé,” i cili vie né
Kosové pér t'i gjurmuar pérgjigjet né pyetjet e veta thelbésore. Sipas Dzeletovicit, romani éshté
njé rréfim pér vuajtjet serbe né Kosové, njé rréfim gé mund t’i ndryshojé imazhet e kégija qé jané
krijuar pér serbét anembané botés. Ai thoté se pér té pjesa mé e réndésishme e rréfimit éshté qé
romani ka ndikuar gé disa vende ta térhegin njohjen e Kosovés. Filmi “Korrja,” nga ana tjetér,
éshté njé film pér krimet kundér serbéve né Kosové. Artikulli pohon se edhe pse serbét jané
paragitur cdokund si tipa té kéqinj, e vérteta éshté né térési e ndryshme. Mé tutje, ai pohon se
ndérkohé gé Peréndimi éshté pérpjekur qé pjesétarét organizatés terroriste té Kosovés t'i
paragesé né njé drité tjetér, ata né realitet mund té pérshkruhen me vetém njé fjalé — kriminelé.
Dzeletoviéi pohon gé mékati i kryer nga shqiptarét éshté shumé i madh, dhe qé bota do ta shohé
se sa shumé zemra serbe jané duke rrahur anembané botés. Sipas tij, ka “indikacione se deri né
2,500 serbé kané pérfunduar si viktima té trafikimit té organeve, gjé gé éshté pérbindéshe.” Sipas
kritikut dhe teoricienit té filmave, Bozidar Zecevié, romani dhe filmi jané frymézuar dhe
mbéshtetur né raportin e Dick Martyt, i cili éshté “mjaft i qarté pér cdoké qé don ta lexojé dhe ta

dégjojé té vértetén.”

Dekonstruktimi i Dezinformatés: Fakte dhe Shifra

Ky éshté edhe njé artikull tjetér gé pérpiget gé serbét t'i paragesé si viktima gjaté luftés sé
Kosovés, duke i ekzagjeruar viktimat serbe, dhe duke i minimizuar dhe fshehur krimet e luftés té
kryera nga forcat ushtarake, policore dhe paramilitare serbe. Qéllimi i artikullit éshté né njé
ményré té qarté qé t'i barazojé viktimén (shqiptarét) me agresorin (serbét) gjaté konfliktit né
Kosové né vitin 1999. Argumenti kryesor i artikullit éshté pretendimi i rremé pér trafikimin e
organeve njerézore té serbéve gjaté luftés né Kosové. Artikulli e diskuton filmin “Harvest”
[“Korrja”] qé bazohet né romanin “Zemra serbe e Johannit,” i cili gjoja e tregon njé rréfim té
vérteté pér njé gjerman té pasur me emrin Johann té cilit i éshté transplantuar zemra e viktimés
serbe té “shtépisé sé verdhé.” Edhe filmi, edhe romani, kané gené té frymézuar nga raportii Dick
Martyt i cili ka gené i pari gé ka béré akuza pér trafikimin e organeve njerézore. Raporti qé éshté

botuar mé 14 dhjetor 2010 dhe gé i éshté paraqitur Asamblesé Parlamentare té Késhillit té
Evropés mé 7 janar 2011, pretendonte “trajtime c¢njerézore té njerézve dhe vrasje té té
burgosurve me géllim té heqgjes dhe té trafikimit té paligjshém me organe njerézore né Kosové
nga anétarét e Ushtrisé Clirimtare té Kosovés. Megjithaté, deklarata nga Clint Williamson,
Kryeprokuror i Task Forcés Speciale Hetuese té Bashkimit Evropian, e 29 korrikut 2014 pohon se
ndjekja penale e shkeljeve lidhur me trafikimin e organeve njerézore “kérkon njé nivel té
déshmive qé ende nuk e kemi siguruar.”3® Nga ana tjetér, aktakuza né té cilén artikulli éshté duke
u referuar nuk e pérmend fare ndonjé akuzé lidhur me trafikimin e organeve njerézore. Deklarata
e Zyres sé Prokurorit té Specializuar (SPO) té Odave té Specializuara té Kosovés (KSC) e 24
gershorit 2020, pohon garté gé “krimet e supozuara né aktakuzé pérfshijné njé brez té krimeve
kundér njerézimit dhe té krimeve té luftés, pérfshiré vrasje, zhdukje té dhunshme té personave,

persekutime, dhe torturime,”34 por nuk pérmend askund trafikim té organeve njerézore.

la vlen té pérmendet gé artikulli pohon gé krimet e kryera kundér serbéve né Kosové jané
monstruoze, meqé ka “indikacione se jané deri né 2,500 serbé qé kané pérfunduar si viktima té
trafikimit té organeve.” Né thelb, njé numeér i tillé té téré artikullin e bén tejet té dyshimté sipas
té dhénave té hollésishme té grumbulluara bazuar né 31,600 dokumente, té paragitura né
botimin “Libri i Kujtesés i Kosovés” (2 shkurt 2015), i cili i pérgatit nga Qendra pér té Drejtén
Humanitare me seli né Beograd, sipas té cilave njé total prej 13,535 individésh jané vraré apo
zhdukur gjaté, dhe né kontekstin, e konfliktit té armatosur né Kosové. Nga ta, numri i téré i
serbéve té vraré gjaté konfliktit ka gené 2,197, mé pas, 10,812 veta kané gené shqiptaré, dhe

526 viktima kané gené romé, boshnjaké, malazezé, dhe jo-shqiptaré té tjeré.

Pér mé tepér, artikulli pretendon se anembané botés, jané krijuar padrejtésisht imazhe té kéqgija
pér serbét, meqé e vérteta éshté né térési tjetérfare. Sipas artikullit, Peréndimi éshté pérpjekur
t'i paragesé pjesétarét e organizatés terroriste té Kosovés né njé drité té ndryshme, por né
realitet ata mund té pérshkruhen vetém me njé fjalé té vetme — kriminelé. Autori i artikullit nuk

i referohet Human Rights Watch, i cili tregon garté qé shumica dérrmuese e personave té vrarg,

33 Clint Williamson, “Statement of the Chief Prosecutor of the Special Investigative Task Force” [Deklaraté e
Kryeprokurorit té Task Forcés Speciale Hetuese], Brussels, European Union, 29 korrik 2014.

34 “press Statement” [Deklaraté pér Shtypl, Specialist Prosecutor’s Office, Kosovo Specialist Chambers [Zyra e
Prokurorit té Specializuar, Odat e Specializuara té Kosovés], 24 qershor 2020.

19



té rrembyer apo té zhdukur gjaté konfliktit kané gené shqiptaré, dhe jo serbé etniké. Pér mé
tepér, raporti tregon pa kurrfaré dyshimi se pjesa mé e madhe e atyre krimeve jané kryer nga
forcat ushtarake, policore dhe paramilitare serbe, dhe jo nga UCK-ja. Mé konkretisht, raporti i
Human Rights Watch gjaté konfliktit t&é Kosovés né 1999 ka dokumentuar “torturime, vrasje,
dhunime, débime té detyruara, dhe krime té tjera té luftés té kryera nga forcat qeveritare serbe
dhe jugosllave kundér shqgiptaréve té Kosovés midis 24 marsit dhe 12 gershorit 1999.” Raporti po
ashtu e ka zbuluar “njé fushaté té koordinuar dhe sistematike pér té terrorizuar, vraré dhe débuar
shqiptarét etniké té Kosovés, e cila ishte e organizuar nga nivelet mé té larta té pushtetit té

atéhershém qgeveritar serb dhe jugosllav.”?>

35 pér hollési lidhur me krimet e luftés né Kosové, gjaté luftés sé vitit 1999, shih: “Under Orders: War Crimes in
Kosovo” [Nén Urdhéra: Krimet e Luftés né Kosové], Human Rights Watch Report, 2001,
https://www.hrw.org/sites/default/files/report pdf/kosovo full low.pdf

